
23․ 12․ 2025թ․

Ք.Իջևան




Օրակարգ
2025 թվականի  դեկտեմբերի 23-ին  ժամը 16։00-ին կայացած
ՀՀ Տավուշի  մարզի խորհրդի նիստի




1․ Օրակարգի հաստատում

2․ 2025 թվականի ընթացքում ՀՀ Տավուշի մարզում իրականացված ծրագրերի և կատարված հիմնական աշխատանքների մասին  
  Զեկուցող ՝ Հայկ Ղալումյան  – ՀՀ Տավուշի մարզպետ

3.Հանդիսավոր արարողություն․ պատվոգրերի, շնորհակալագրերի, խրախուսական նվերների  հանձնում տարվա ընթացքում իրենց ձեռքբերումներով աչքի ընկած ՀՀ Տավուշի մարզի առանձին ոլորտների ներկայացուցիչներին։ 













           Նիստը վարում էր ՀՀ Տավուշի մարզպետ Հայկ Ղալումյանը։ 
        Ներկա էին ՀՀ Տավուշի մարզի խորհրդի բոլոր անդամները։
        Մասնակցում էին  ՀՀ Տավուշի մարզպետի աշխատակազմի գլխավոր      քարտուղարը, ստորաբաժանումների ղեկավարները, մարզի բուժհաստատությունների, կրթական, մշակութային կազմակերպությունների, հանրապետական գործադիր մարմինների մարզային կառույցների, մարզում գործող ձեռնարկությունների ներկայացուցիչներ 

1․Հաստատվեց ներկայացված օրակարգի նախագիծը։

2․Զեկույցով հանդես եկավ ՀՀ Տավուշի մարզպետ Հայկ Ղալումյանը, նա մասնավորապես նշեց․ 
  Հարգելի մարզխորհրդի նիստի անդամներ, ուժային կառույցների ղեկավարներ, հյուրեր և ներկաներ, ողջունում եմ բոլորիդ և շնորհակալություն հայտնում, որ ներկա եք 2025 թ-ի տարեվերջյան նիստին։ 
  Ամփոփելով տարին, ցանկանում եմ հակիրճ ներկայացնել 2025 թ-ին իրականացված այն աշխատանքները, որոնք առավել կարևոր եմ համարում։
   ՀՀ կառավարության 2023 թվականի որոշմամբ հաստատված 300 դպրոց և 500 մանկապարտեզ  ծրագրի շրջանակներում Տավուշի մարզում նախատեսվել է կառուցել 18 դպրոց։ Այս պահի դրությամբ կառուցվել և շահագործման է հանձնվել 2 դպրոց՝ Կիրանց գյուղի 100 աշակերտի համար նախատեսված մոդուլային դպրոցը և Գանձաքարի՝ 500 աշակերտի համար նախատեսված միջնակարգ դպրոցը։
  Տասը բնակավայրում կառուցվում են նոր դպրոցներ, որոնց շինարարական աշխատանքները գտնվում են տարբեր փուլերում։Վեց դպրոցների շինարարությունը կսկսվի 2026 թվականին։
2025 թվականի ընթացքում մեկ դպրոց կապիտալ վերանորոգվել է,  ևս հինգ դպրոց գտնվում  են վերանորոգման տարբեր փուլերում։
 Սահմանամերձ գոտում ոռոգման համակարգերի վերականգնման  ուղղությամբ իրականացվել է 5 ծրագիր, որոնց ընդհանուր արժեքը կազմում է շուրջ 800 մլն․ դրամ, վերակառուցվել են ջրհան կայանները, կառուցվել է շուրջ 30 կմ ոռոգման արտաքին և ներքին ցանց, ոռոգելի է դարձել շուրջ 500 հա հողատարածք և բարձրացվել է շուրջ 200 հա-ի ոռոգման արդյունավետությունը։ 
  Իրականացվել է մոտ 86  կմ երկարությամբ ավտոճանապարհների հիմնանորոգման աշխատանքներ՝ 8,5 մլրդ․ դրամ արժեքով և միջին նորոգման է ենթարկվել  22 կմ ավտոճանապարհներ՝ 892 մլն․դրամ արժեքով,  շուրջ 500 կմ միջպետական, հանրապետական, մարզային նշանակության ավտոճանապարհների պահպանման աշխատանքներ՝ մոտ 850 մլն․ դրամ արժեքով։
     Հատկապես կարևոր եմ համարում 2025 թ-ին ավարտված Գանձաքար–Իծաքար ճանապարհի կառուցման աշխատանքները (36,5 կմ երկարությամբ, 4,1 միլիարդ դրամ արժեքով), և Թթուջուր–Նավուր ճանապարհի հիմնանորոգումը (40 կմ երկարությամբ, 5,9 միլիարդ դրամ արժեքով), ինչպես նաև 2026թ-ին նախատեսվող Ենոքավան-Կարմիրգյուղ (գյուղատեղի) հանրապետական նշանակության ավտոճանապարհի Ենթոքավան - Աթան - Ջուջևան հատվածի վերակառուցման աշխատանքները, որի ընդհանուր երկարությունը կազմում է՝ 66.9կմ, 22.9 մլրդ․ դրամ նախագծանախահաշվային արժեքով: Նախագծերը պատրաստ են,  աշխատանքները պլանավորվում է իրականացնել 2-3 տարի ժամանակահատվածում և գտնվում է մրցույթի նախապատրաստման փուլում։
 2025թ․ ճանապարհաշինության բնագավառում ընդհանուր ներդրումները կազմում է շուրջ՝ 10,248 մլրդ․ դրամ։ 
 ՀՀ կառավարության 2022 թվականի որոշմամբ հաստատված սահմանամերձ և առանձին բնակավայրերում ընտանիքների բնակարանային մատչելիության ապահովման 2022–2025 թվականների պետական աջակցության ծրագրի շրջանակներում մինչև այսօր հաստատվել է 1501 դիմում։ 2025թ-ի ընթացքում կառուցվել է 411 բնակելի տուն։ Ծրագիրը լիարժեք ծառայում է իր նպատակին, և հաշվի առնելով բնակիչների բազմաթիվ գրավոր ու բանավոր դիմումները՝ կառավարությունում քննարկվում է ծրագրի վերաբացման հարցը։ Սա է ճանապարհը մեր գյուղերը շենացնելու և ուժեղ պետություն կառուցելու:
 ՀՀ կառավարության 2025թ-ի դեկտեմբերի 18-ի նիստով հատկացվել է 329 մլն դրամ Գետահովիտ գյուղի վարչական տարածքում ՈՒԵՖԱ-ի ստանդարտներին համապատասխան 10 հազար տեղանոց ֆուտբոլի մարզադաշտի կառուցման համար անհրաժեշտ հողամասերի ձեռքբերման նպատակով։ Մարզադաշտը նախատեսված է 2029 թ-ին Հայաստանում անցկացվող ֆուտբոլի աշխարհի երիտասարդական առաջնության համար։
    2025 թվականին Տավուշի մարզի չորս խոշորացված համայնքների կողմից ՀՀ Տավուշի մարզպետի աշխատակազմ ներկայացված ծրագրերի նախնական հայտերից միջգերատեսչական հանձնաժողովի կողմից հաստատվել է 15 ծրագիր՝ 7,7 մլրդ դրամ ընդհանուր արժեքով, որից ՀՀ կառավարության մասնաբաժինը կազմում է 4,6 մլրդ դրամ։ Եվս մեկ ծրագիր տեղափոխվել է 2024 թվականից։
   Մասնավորապես, Իջևան համայնքում հաստատվել է 4 ծրագիր՝ 2,4 մլրդ դրամ արժեքով, Դիլիջանում՝ 4 ծրագիր՝ 2,8 մլրդ դրամ, Բերդում՝ 3 ծրագիր՝ 1,2 մլրդ դրամ, Նոյեմբերյանում՝ 5 ծրագիր՝ 1,3 մլրդ դրամ արժեքով։
Ծրագրերի մեծ մասն արդեն ավարտված է, իսկ մնացածը տեղափոխվել է 2026 թվական։ 
    Կարևոր եմ համարոմ նշել, որ 2025 թվականի ՀՀ պետական բյուջեով համայնքային բյուջեներին հատկացվել է 6 մլրդ 14 մլն․ դրամ, որը 2024 թվականին հատկացված դոտացիայից ավել է 747 մլն․ դրամով, այդ թվում՝ Իջևան համայնքի դոտացիան ավելացել է 244 մլն․ դրամով, Դիլիջան համայնքի դոտացիան՝ 131 մլն․ դրամով, Բերդ համայնքի դոտացիան՝ 192 մլն․ դրամով և Նոյեմբերյան համայնքի դոտացիան՝ 180 մլն․ դրամով: 2026 թվականի ՀՀ պետական բյուջեով համայնքային բյուջեներին նախատեսվել է հատկացնել 6 մլրդ․ 700 միլիոն դրամ, որն ավելի է 2025 թ․ դոտացիայից 685 մլն դրամով, այդ թվում՝ Իջևան համայնքի դոտացիան ավելացել է 259 մլն․ դրամով, Դիլիջան համայնքի դոտացիան՝ 67 մլն․ դրամով, Բերդ համայնքի դոտացիան՝ 157 մլն․ դրամով և Նոյեմբերյան համայնքի դոտացիան՝ 201 մլն․ դրամով:
  Օգտվելով առիթից, ցանկանում եմ շնորհավորել բոլորիդ՝ գալիք Նոր տարվա և Սուրբ Ծննդյան տոների կապակցությամբ։
 Թող 2026 թվականը լինի իրականացված նպատակների, կայուն առաջընթացի և նոր հնարավորությունների տարի։ Մաղթում եմ բոլորիս խաղաղություն։
  Նիստն ամփոփվեց հանդիսավոր արարողությամբ, որի ընթացքում ՀՀ Տավուշի մարզպետի անունից պատվոգրեր և  խրախուսական նվերներ հանձնվեցին տարվա ընթացքում իրենց ձեռքբերումներով աչքի ընկած ՀՀ Տավուշի մարզի առանձին ոլորտների ներկայացուցիչներին։ 

ՀՀ ՏԱՎՈՒՇԻ ՄԱՐԶՊԵՏ              Հ. ՂԱԼՈՒՄՅԱՆ

